
	1.   Արդարադատության նախարարություն
	20.03.2026թ.

	
	/27.2.1/12691-2026

	1. «Ջրային ռեսուրսների վրա ծանրաբեռնվածության աստիճանի որոշման մեթոդաբանությունը սահմանելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետով հաստատված հավելվածի վերնագրում «մեթոդ» բառն անհրաժեշտ է փոխարինել «մեթոդաբանություն» բառով՝ նկատի ունենալով նախագծի վերնագրի և 1-ին կետի պահանջները։
	1. Ընդունվել է

	2. Նախագծի հավելվածի 16-րդ կետում նախատեսվում է, որ ջրային ռեսուրսի միջին ծանրաբեռնվածության աստիճանի դեպքում ջրային ռեսուրսի օգտագործումը համարվում է ռիսկային, երբ ջրօգտագործման ճնշումը մոտենում է թույլատրելի առավելագույն շեմին։ Սակայն չի սահմանվում, թե ջրային ռեսուրսի միջին ծանրաբեռնվածության աստիճանի դեպքում /65% - 100% ջրային ռեսուրսի օգտագործում թույլատրվում է, թե ոչ և ինչ պայմաններով է թույլատրվում: 
Այս առումով հարկ է նկատել, որ ի տարբերություն հավելվածի 16-րդ կետի, հավելվածի 17-րդ կետի համաձայն՝ Ծանրաբեռնված աստիճանի դեպքում /> 100%/ նոր ջրօգտագործման թույլտվություններ չեն տրամադրվում: Այսպիսով՝ ստացվում է եթե ջրային ռեսուրսի ծանրաբեռնվածության աստիճանը օրինակ 99% է, թույլտվություն տրամադրող իրավասու մարմինը կարող է ջրօգտագործման թույլտվություն տրամադրել, իսկ եթե 101% է, ապա մերժվում է թույլտվության տրամադրումը: 
Նշված կարգավորման բացի պայմաններում իրավասու մարմնին տրվում են հայեցողական լիազորություններ, ինչը խնդրահարույց է կոռուպցիոն ռիսկերի և կամայականության արգելքի սկզբունքի տեսանկյունից: 
Ելնելով վերոգրյալից՝ գտնում ենք, որ նախագծի հիշյալ կարգավորումն ունի վերանայման կարիք:
	2. Ընդունվել է։
Որպես լրացուցիչ պարզաբանում հայտնում եմ, որ Նախագծի 16-րդ կետում արդեն իսկ նշվում է, որ ջրօգտագործումը թույլատրելի է մինչև առավելագույն շեմը (100 %-ը), քանի որ խոսքը վերաբերվում է օգտագործելի ջրային ռեսուրսին։ առանձնահատուկ պայմաններ չեն սահմանվել, քանի որ յուրաքանչյուր ջրօգտագործման թույլտվությամբ սահմանվում են պահանջներ և պայմաններ։ Այո, 99% ծանրաբեռնվածության դեպքում ջրօգտագործումը թույլատրվում է մինչև առավելագույն շեմին հասնելը, իսկ 100%-ը գերազանցելու դեպքում թույլտվության տրամադրումը մերժվում է, քանի որ առաջանում է ռեսուրսի գերշահագործում։ Այս դեպքում լիազոր մարմնին հայեցողական լիազորություններ չեն տրվում, որովհետև լիազոր մարմինը սահմանափակված է օգտագործելի ջրային ռեսուրսի սահմանաչափով։
Միաժամանակ հայտնում եմ, որ Նախագիծը մշակվել է միջազգային լավագույն փորձի հիման վրա, մասնավորապես՝ ՀՕԿ-ի անդամ պետությունների կողմից լայն կիրառվող մեթոդաբանության հիման վրա։

	3.Նախագծի 17-րդ կետով նախատեսվում է, որ. «Ջրային ռեսուրսի ծանրաբեռնված աստիճանի դեպքում ջրային ռեսուրսի օգտագործումը համարվում է գերշահագործում։ Ծանրաբեռնված աստիճանի դեպքում նոր ջրօգտագործման թույլտվություններ չեն տրամադրվում, իսկ ջրօգտագործման առաջնահերթության գերակա ուղղությամբ (մարդկանց բարեկեցության, շրջակա միջավայրի պահպանության ու բարելավման, ոռոգման նպատակներով)  ջրօգտագործման անհրաժեշտություն առաջանալու դեպքում՝ ջրօգտագործողներին թույլատրված ջրօգտագործման ծավալները, Ջրային օրենսգրքի 33.1-ին հոդվածի համաձայն վերանայվում են` առաջին հերթին ապահովելով խմելու ջրամատակարարման և ջրահեռացման գերակայությունը։»։
Նշված կարգավորումից ստացվում է, որ սույն մեթոդաբանության հիման վրա ծանրաբեռնված աստիճանի դեպքում նոր ջրօգտագործման թույլտվություններ չեն տրամադրվում, իսկ ջրօգտագործողներին թույլատրված ջրօգտագործման ծավալները կարող են վերանայվել՝ համաձայն Ջրային օրենսգրքի 33.1-ին հոդվածի պահանջների:
Այսպիսով, ներկայացված մեթոդաբանությունը՝ կախված ջրային ռեսուրսների վրա ծանրաբեռնվածության աստիճանից, կարող է հիմք հանդիսանալ իրավունքի սահմանափակման համար, իսկ հավելվածի 3-րդ կետի համաձայն՝ ջրային ռեսուրսների վրա ծանրաբեռնվածության աստիճանը որոշվում է ջրավազանային կառավարման պլաններով սահմանված գումարային ջրօգտագործման ծավալի (ջրապահանջարկ) և օգտագործելի ջրային ռեսուրսների ծավալի (ջրառաջարկ) հարաբերությամբ: Տվյալ դեպքում հարց է առաջանում, արդյոք նշված մեթոդաբանությունը բավականաչափ հստակ և կանխատեսելի է բոլոր շահագրգիռ անձանց համար: Մասնավորապես՝ ջրավազանային կառավարման պլաններով սահմանված գումարային ջրօգտագործման ծավալները որևէ կերպ հասանելի են շահագրգիռ անձանց, թե ոչ: 
Այս առումով հարկ է նշել, որ իրավունքի սահմանափակում նախատեսող կարգավորումները պետք է լինեն բավականաչափ հստակ և կանխատեսելի բոլոր շահագրգիռ անձանց համար: 
Ելնելով վերոգրյալից՝ հայտնում ենք, որ նախագիծն ունի վերանայման և լրացուցիչ հիմնավորման կարիք՝ բարձրացված հարցերի համատեքստում:


	3. Ընդունվել է։
Որպես լրացուցիչ պարզաբանում հայտնում եմ, որ ջրօգտագործման իրավունքի և սահմանափակումների վերաբերյալ սահմանափակումները հստակ սահմանված են Ջրային օրենսգրքով, իսկ ջրավազանային կառավարման պլանները սահմանվում են կառավարության որոշումներով, հրապարակվում իրավական տեղեկատվական հարթակում (arlis.am) և հասանելի են բոլոր շահագրգիռ անձանց համար։ Միաժամանակ, Ջրային օրենսգրքի 33.1-ին հոդվածով հստակ սահմանված են ջրօգտագործման թույլտվության վերանայման դեպքերը։ Մասնավորապես՝ այդ հոդվածի 1-ին մասի 3-րդ կետի համաձայն՝ ջրօգտագործման թույլտվությունները վերանայվում են միևնույն ջրային ռեսուրսից ըստ ջրօգտագործման առաջնահերթության գերակա ուղղությամբ (մարդկանց բարեկեցության, շրջակա միջավայրի պահպանության ու բարելավման, ոռոգման նպատակներով) ջրօգտագործման անհրաժեշտություն առաջանալու դեպքում` առաջին հերթին ապահովելով խմելու ջրամատակարարման և ջրահեռացման գերակայությունը,
իսկ 4-րդ մասի համաձայն՝ վերանայման ընթացքում միևնույն ջրառի կետից տարբեր նպատակներով տրամադրված ջրօգտագործման թույլտվություններով նախատեսված ջրօգտագործման ծավալների նվազեցման անհրաժեշտություն առաջանալու դեպքում նվազեցումն իրականացվում է ըստ ջրօգտագործման ծավալների համամասնության սկզբունքի կիրառման՝ առաջին հերթին ապահովելով խմելու ջրամատակարարման և ջրահեռացման գերակայությունը։

	2.   Ֆինանսների նախարարություն
	25.02.2026թ.

	
	01/9-2/4577-2026

	Դիտողություններ և առաջարկություններ չկան:
	

	3. Էկոնոմիկայի նախարարություն
	23.02.2026թ.

	
	01/4164-2026

	Առարկություններ և առաջարկություններ չկան։
	

	4.   Տարածքային կառավարման և ենթակառուցվածքների նախարարություն
	25.02.2026թ.

	
	ԴԽ//6678-2026

	Նախագծի փաթեթի վերաբերյալ Ջրային կոմիտեն գրությամբ դիմել է  Ջրային համակարգերի օգտագործման և պահպանության տեխնիկական հանձնաժողովին՝ դիրքորոշում ստանալու նպատակով:
Արդյունքներն ամփոփելուց հետո Ձեզ լրացուցիչ կտեղեկացվի:
	Ընդունվել է։

	5.   Բնապահպանության և ընդերքի տեսչական մարմին
	25.02.2026թ.

